




… …





…



伊愈幌愈懸，
                  幌甲拋捙輪、
幌甲踅玲瑯。

呼…呼…呼…

突然間…

     phiú…
敢若樹奶擗仔彈出

去。

啊！



tôm
！

嘩啦…阿吉仔栽入去水窟仔內底。

「哇！阮吉仔跳水有夠厲害！」
媽媽大聲共阿吉仔呵咾。

Ku̍t…ku̍t…
「救命喔！我咧欲淹死矣…」



伊擸佇媽媽的身軀頂爬起來。

「你咧欲淹死？ 四跤仔
                                                   會淹死？

我第一改聽著。」

「啊我就是袂曉泅水啊！」

「袂曉泅水？你佇水底出世，
            佇水底大漢，你袂曉泅水？」媽媽繼續講。

「來，我教你。」



「頭起先，面向下跤…」

「佇水裡，用鼻仔吐氣…
   頭擔起來…用吸欶氣…」



「我無愛學啦！」

阿吉面仔漚嘟嘟。

「誠好，這馬換尻脊骿做下跤，
這招叫做死囡仔䖙。」

「來， 田蛤仔泅...

 
  掠篙泅...」



阿吉仔舞甲大粒汗細粒汗， 猶是舞袂好勢。

「媽！」

「我欲轉去提水雞仔鞋，

按呢我才學會曉。」

田蛤仔泅...

掠篙泅...死囡仔鷂...

無愛！

隨走轉去厝裡。
Siuh…伊共伊彼雙水雞仔鞋穿起來。
拍搭…拍搭…拍搭，又閣走去水窟仔。



「好！閣練一擺...田蛤仔泅...掠篙泅...」
阿吉仔無啥會曉用水雞仔鞋，強欲沉落去。

「媽！
我欲轉去提水鏡佮呼吸管，按呢我才會曉泅。」

「阿吉仔蹽上岸，
拍搭...拍搭...走轉去厝裡。

伊呼吸管提咧、

               伊水鏡掛起去，」

拍搭...拍搭...拍搭，
又閣走去水窟仔。



「好！閣練一擺...死囡仔䖙...」

「哇，有夠輕鬆，攏袂去嗾著，

                         足好耍的。」



「啊！」阿吉仔大聲喝。

「按怎？發生啥物代誌？」媽媽咧問。

「喔！無啥物代誌啦！」阿吉仔的面自按呢紅起來。





「好矣啦，天欲暗矣，咱愛來轉囉，緊起來矣。」

「啊！袂使得，猶袂使起來！」
阿吉仔佇水底摸咧摸咧，毋知咧揣啥物。

「是按怎袂使起來？」媽媽干焦一直問。





「阿吉仔，
好轉來矣
啦！」





「我早就共你講叫你免煩惱，
  咱四跤仔天生就足𠢕游泳。」
爸爸、媽媽兩个坐佇岸邊咧等阿吉仔。

「田蛤仔泅...掠篙泅...死囡仔䖙...」
「田蛤仔泅...掠篙泅...死囡仔䖙...」

